
 
Київський  національний  університет   імені Тараса Шевченка 

 

бібліографії стародруків [1, с.37]. Консолюдація 
наукових сил Києва біля УНТ на порядок денний 
поставила питання обговорення завдання 
інформаційного забезпечення наукової роботи своїх 
членів: «...проведення різноманітних досліджень у 
сфері українознавства, обміну інформацією і видання 
української наукової літератури» [1, с.44]. 
Бібліографічної комісії, як окремого структурного 
підрозділу за аналогом НТШ, УНТ не мала, хоча 
організаційні наміри обговорювались у 1910 році на 
загальних зборах Товариства [1, с.47].  Бібліографічні 
осередки (бюро) було організавоно в УНТ при кожній 
галузевій комісії.Змістовно бібліографічна робота в 
УНТ велась по головним напрямам дослідницької 
діяльності: археологія, історія, література, мова, 
етнографія, мистецтво. Бібліографія розглядалась в 
УНТ як складова наукової культури. Це світоглядне 
наукове бачення змісту бібліографічної праці від УНТ в 
повному обсязі реалізувалось в діяльності Бібліо-
графічної комісії Української академії наук (БК УАН). 

УАН, заснована у 1918 році у Києві, мала свою 
складну процесуальну діяльність в напрямі 
інституціональному, про що свідчать архівні документи 
перших років існування Академії[4]. Бібліографічну 
комісію було створено тільки у 1926 році при Президії 
УАН. З 1918 по 1926 роки в межах УАН та серед 
наукової громадськості України проходило 
обговорення відносно найбільш доцільних 
організаційно-управлінських форм бібліологічної праці. 
Надбання української бібліології з дореволюційних 
часів, особливо в напрямах дослідження рукописів, 
стародруків, книгодрукування, спричинило виникнення 
у 1922 році Українського наукового інституту кнги 
(УНІК). Переважно теоретичний напрям загальної 
бібліології зосередився в тематичних відділах УНІКу. З 
приводу такого, суто умовного організаційного поділу 
комплексу бібліологічного знання, УАН формує свою 
концепцію організаційно-інституціонального 
структурування бібліології в межах наукового простору 
України. БК УАН, під головуванням академіка 
М.В.Птухи, ставила за головне стратегічне завдання 
створення консолідуючого наукового центру 
бібліологічної роботи в різних її напрямах в Україні. 
Стратегія мала бути, за ознаками її організаційного 
призначення, суто наукознавчою, тобто з урахуванням 
потреб національної науки організувати системну 
роботу по інформаційному забезпеченню свіх паростей 
науки. З цією метою першим організаційним кроком БК 
УАН стало проведення анкетування всіх наукових 
установ України. Анкетування давало можливість 
наукового підсумування фактів ретроспективної та 
поточної наукової діяльності в напрямі бібліології. 
Узагальнення цих даних і повинно було стати 
підгрунттям для формування цілісної стратегії УАН, на 
прикладі НТШ, в межах науково-бібліографічної 
діяльності наукових установ України. Робота БК УАН, 

розгорнута в напрямі дослідження стану теорії і 
практики бібліології, відзначалась фундаментальним 
підходом до вирішення наукових завдань стосовно 
об’єкта дослідження. З 1926 по 1932 роки діяльність БК 
УАН було зосереджено на емпіричній частині 
дослідження реального стану бібліологічної роботи в 
державі, з поетапним формулюванням тактичних 
завдань УАН в напрямку поліпшення інформативної 
грунтовності наукових розробок в Україні в межах 
цивілізаційного поступу українства. 

Українці і діяльність Могильовського Білоруського Комітету 
 

Незалежність Української Народної Республіки була проголошена 9(22).01.1918 р., а 25.03.1918 р. оголосили про 
незалежність Білоруської Народної Республіки. 

У статті розкриті процеси самовизначення білорусів Могильова в останні два роки Першої світової війни (1917 
– 1918 рр.). В цей час місто фактично було військової столицею Російської імперії – в ньому знаходилася ставка 

Верховного головнокомандуючого, і тут багато в чому визначалася доля революційних перетворень. У цих умовах в 
Могильові було створено національну організацію білорусів – Могильовський Білоруський Комітет. Аналіз його статуту, 
програмної мети та діяльності в 1917 – 1918 рр., дозволяє зробити висновок, що в основі була Білоруська національна 
ідея. Про це свідчить наявність в діяльності МБК таких її елементів (напрямків), як історія, етнічні традиції (етнічні 
зв'язки, фольклор, земля пращурів, мова, релігія, звичаї, походження), прагнення до незалежності. Можна стверджувати, 
що створення Могильовського Білоруського Комітету – це перший у ХХ ст. на території Східної Білорусі вихід на 
політичну і міжнародну арену громадської організації, яка була носієм ідеологічного руху по досягненню і закріпленню 
автономії, єдності і індивідуальностей білоруської нації. За час свого існування політичні погляди МБК еволюціонували від 
ідеї національної автономії до підтримки створення незалежної Білоруської Народної Республіки. 

Діяльність Могильовського Білоруського Комітету має відношення до української діаспори міста і подій, які 
відбувалися в цей період в Україні. 

Ключові слова: Білорусь, Україна, українська діаспора, Могильовський Білоруський Комітет 

Ukrainians and the Activities of Mogilev Belarusian Committee 
 

The independence of the Ukrainian National (People's) Republic was proclaimed the 9(22).01.1918. The 25.03.1918 was 
proclaimed independence of the Belarusian Democratic (People's) Republic. 

The article reveals the processes of self-determination of the Belarusians living in Mogilev in the last two years of World 
War I (1917–1918). At that time the city was actually a military capital of the Russian Empire. It was a place of Headquarters of 
Supreme Commander in Chief and revolutionary transformations were fated there in many ways. In that situation a national 
organization of Belarusians – Mogilev Belarusian Committee was created in Mogilev. Analysis of its statute, program goals and 
activities carried out in 1917–1918 brings come researches to the conclusion that it was based on the Belarusian national idea. This 
is evidenced by such directions realized by Mogilev Belarusian Committee as history, ethnic traditions (ethnic relations, folklore, land 
of ancestors, language, religion, customs, origin), efforts to be independent. The creation of Mogilev Belarusian Committee can be 
asserted to be the first entry of a social organization into political and international arena in the territory of Eastern Belarus in the 
twentieth century. The social organization was a bearer of ideological movement for attainment and consolidation of autonomy, unity 
and individuality of Belarusian nation. While the organization was in existence political views of Mogilev Belarusian Committee 
evolved from the idea of national autonomy to the proclamation of the establishment of the independent Belarusian national 
Republic. 

Activities of Mogilev Belarusian Committee are related to the Ukrainian diaspora in the city and the events taking place in 
Ukraine at that period. 

Keywords: Belarus, Ukraine, Ukrainian Diaspora, Mogilev Belarusian Committee. 

Украінцы і дзейнасць Магілёўскага Беларускага Камітэта  
 

Незалежнасць Украінскай Народнай Рэспублікі абвешчана 9(22).01.1918 г., а 25.03.1918 г. была абвешчана 
незалежнасць Беларускай Народнай Рэспублікі. 

У артыкуле раскрыты працэсы самавызначэння беларусаў Магілёва ў апошнія два гады Першай сусветнай вайны 
(1917–1918 гг.). У гэты час горад фактычна з’яўляўся ваеннай сталіцай Расійскай імперыі – ў ім знаходзілася стаўка 
Вярхоўнага галоўнакамандуючага і тут шмат у чым вызначаўся лёс рэвалюцыйных пераўтварэнняў. У гэтых варунках ў 
Магілёве была створана нацыянальная арганізацыя беларусаў – Магілёўскі Беларускі Камітэт. Аналіз яго статута, 
праграмных мэтаў і дзейнасці ў 1917–1918 гг. схіляе да высновы, што ў аснове была  Беларуская нацыянальная ідэя. Аб 
гэтым сведчыць наяўнасць у дзейнасці МБК такіх яе элементаў (кірункаў), як гісторыя, этнічныя традыцыі (этнічныя 
сувязі, фальклор, зямля продкаў, мова, рэлігія, звычаі, паходжанне), імкненне да незалежнасці. Можна сцвярджаць, што 
стварэнне Магілёўскага Беларускага Камітэта – гэта першае ў ХХ ст. на тэрыторыі Усходняй Беларусі выйсце на 
палітычную і міжнародную арэну грамадскай арганізацыі, якая з’яўлялася носьбітам ідэалагічнага руху па дасягненню і 
замацаванню аўтаноміі, адзінства і індывідуальнасцей беларускай нацыі. За час свайго існавання палітычныя погляды 
МБК эвалюцыянавалі ад ідэі нацыянальнай аўтаноміі да ўхвалення стварэння незалежнай Беларускай Народнай 
Рэспублікі.  

Дзейнасць Магілёўскага Беларускага Камітэта мае дачыненне да украінскай дыяспары ў горадзе і падзеяў, якія 
адбываліся ў гэты перыяд ва Украіне. 

Беларусь, Украіна, украінская дыяспара, Магілёўскі Беларускі Камітэт  
 

У беларускай і замежнай гістарыяграфіі 
недастаткова разгледжаны працэсы нацыянальнага і 
дзяржаўнага вызначэння ва ўсходняй частцы 
Беларусі, асабліва ў Магілёве, які быў трэцім 
горадам у Расіі (пасля Петраграду і Масквы), у якім 
вырашаўся лёс імперыі ў апошнія гады Першай 
сусветнай вайны.  

Варта адзначыць публікацыі А. Агеева, Ю. 
Васілеўскага, Г. Іофе, У. Ляхоўскага, І. Пушкіна, С. 
Рудовіча, І. Філіповіча, якія пэўным чынам 
закранаюць дадзеную праблематыку [1; 2; 5; 8; 16; 
26; 27; 28; 33]. 

Даследаванні, якія праводзіліся ў апошні год 
на падставе аналізу новых фактаў, адшуканых у 
архівах Беларусі і Літвы, дазволілі ўдакладніць шэраг 
спрэчных момантаў, па-новаму зразумець вытокі 
дзеянняў і ролю ўсходнебеларускай эліты ў справе 

нацыянальна-дзяржаўнага будаўніцтва і 
нацыянальнай ідэнтыфікацыі, тактыку дзейнасці 
беларускіх нацыянальных арганізацый. 

Першая cусветная вайна паскорыла 
дзяржаваўтваральныя працэсы ў Еўропе. На 
абшарах былой Расійскай імперыі ўзніклі такія 
дзяржавы, як Польшча, Фінляндыя, Літва, Эстонія, 
Латвія і іншыя. Актывізаваўся палітычны рух па 
стварэнні ўкраінскай і беларускай дзяржаў. 
Незалежнасць Украінскай Народнай Рэспублікі была 
абвешчана 9(22).01.1918 г., а 25.03.1918 г. абвесцілі 
незалежнасць Беларускай Народнай Рэспублікі. 

Пасля падзеяў лютага і кастрычніка 1917 г. у 
беларускага народа, як і іншых народаў былой 
Расійскай імперыі, акрэсліліся некалькі магчымых 
шляхоў развіцця: фарміраваннне буржуазна-
дэмакратычнай рэспублікі, рэстаўрацыя манархіі або 

ўсталяваннне дыктатуры, пабудова новага 
сацыялістычнага грамадства, заставацца ў складзе 
Расіі або стварэнне ўласнай дзяржавы. 

Незалежніцкія настроі ў беларускім руху былі 
выкліканы палітыкай часовага ўраду Расіі, які не 
хацеў лічыцца з патрабаваннем беларускіх 
арганізацый аб наданні Беларусі статуса аўтаноміі ў 
складзе Расійскай дэмакратычнай федэ-ратыўнай 
рэспублікі, а таксама палітыкай савецкай Расіі, якая 
вяла перамовы з Германіяй аб лёсе Беларусі без 
удзелу ў іх прадстаўнікоў беларускага народа.  

У адносінах да Беларусі кіраўнікі савецкіх 
органаў улады займалі рэзка негатыўную пазіцыю па 
пытанню нацыянальнага самавызначэння Беларусі. 
Яны не былі беларусамі па паходжанню, у Беларусі 
апынуліся дзякуючы ваенным абставінам, мясцовай 
нацыянальнай спецыфікі не ведалі, а дзейнічалі 
зыходзячы з пазіцый тэорыі “заходнерусізма” 
(беларусы частка рускага народа).  

Пытанне аб стварэнні ўласнай незалежнай 
дзяржавы паўстала на Усебеларускім нацыяна-льны 
з’ездзе, які адбыўся 5–17.12.1917 г. На з’езд 
прыехала 1872 дэлегаты. У выніку дыскусій паміж 
“абласнікамі” (выступалі за Беларусь у складзе 
федэратыўнай Расіі), “радаўцамі” (выступалі за 
поўную незалежнасць Беларусі) і левымі (цалкам 
падтрымлівалі бальшавікоў і іх праграму) была 
выпрацавана пастанова з’езда. Згодна з ёй з’езд 
абвясціў сябе вышэйшай уладай на Беларусі, 
устанаўліваў рэспубліканскі строй і органам часовай 
выканаўчай улады ў Беларусі абвясціў Усебеларускі 
савет сялянскіх, рабочых і салдацкіх дэпутатаў. У 
адказ СНК Заходняй вобласці і фронту ў ноч на 18 
снежня разагнаў з’езд і арыштаваў найбольш 
актыўных яго ўдзельнікаў. Пасля разгону 
Усебеларускага з’езда незалежніцкія тэндэнцыі 
беларускіх патрыётаў яшчэ больш узмацніліся. 

18.02.1918 г.  Германія пачала наступленне на 
ўсход. Бальшавіцкія ўлады 19.02.1918 г. з Мінска 
ўцяклі ў Смаленск. Рада Усебеларускага з’езду 
вырашыла ўзяць уладу ў свае рукі. 9.03.1918 г. было 
вырашана стварыць Беларускую Народную 
Рэспубліку (БНР). У адказ на Брэсцкій мірны дагавор 
паміж савецкай Расіяй і Германіяй 25.03.1918 г. рада 
абвясціла незалежнасць БНР і заклікалі да перагляду 
ўмоў Брэсцкага міру. У 1919–1920 гг. БНР дэ-юрэ або 
дэ-факта прызналі Україна, Германія, Латвія, Літва, 
Эстонія, Чэхаславакія, Балгарыя, Фінляндыя, 
Турцыя. 

З-за неспрыяльных умоў існавання БНР не 
стала сапраўднай дзяржавай, Тым не менш, 
абвяшчэнне беларускай дзяржавы заставіла савецкі 
ўрад у Маскве пайсці па шляху стварэння 
сацыялістычнай беларускай рэспублікі. Дзеячы БНР 
зрабілі першы крок на шляху нацыянальна-
дзяржаўнага будаўніцтва Беларусі.  

Варта адзначыць неадназначныя адносіны 
насельніцтва Беларусі да стварэння незалежнай 
беларускай дзяржавы. У адрозненні ад інтэлігенцыі, 
якая ў большасці вітала стварэнне ўласнай 
дзяржавы, значная частка рабочых і сялян на з’ездах 
саветаў, пад уплывам бальшавікоў, выступалі за 
“безумоўную неадрыўнасць і неадчужальнасць ад 
маці – Расіі” [29, арк. 34]. 

Магілёў быў адзіным буйным горадам 
Беларусі, дзе на прадстаўнічым сходзе было 
падтрыма стварэнне БНР. 

Перыяд знаходжання ў Магілёве Стаўкі 
Вярхоўнага галоўнакамандавання падчас Першай 
сусветнай вайны (8(21).08.1915–25.02.1918 гг.) –  
адзін з самых напружаных і разам з тым цікавых. 
Горад фактычна з’яўляўся ваеннай сталіцай 
Расійскай імперыі. У 1917–1918 гг. у ім імкліва 
адбываліся і мяняліся падзеі. Да грамадскага жыцця 
абудзілася вялікая колькасць людзей. У горадзе і 
губерніі праводзіліся мітынгі і сходы, утвараліся 
грамадскія арганізацыі і мясцовыя філіі палітычных 
партый, выходзіла шмат газет. У ліку іншага ў  
насельніцтва адбываўся працэс нацыянальнай 
ідэнтыфікацыі і самавызначэння. 

Вось у такіх умовах вясной 1917 г. у 
Магілёве была ўтворана беларуская нацыянальная 
арганізацыя. Пачатак быў пакладзены сходам 
“асобаў, што прызнаюць сябе беларусамі”, які 
адбыўся на кватэры адваката І. Рэўта 23.03.1917 г. 
На ім быў створаны Магілёўскі Беларускі гурток. 
Спачатку ён налічваў усяго 12 асоб [32, арк. 14]. 
31.03.1917 г. у памяшканні Магілёўскага 
павятовага з’езда адбыўся сход магілёўцаў-
беларусаў, якія выбралі арганізацыйны камітэт  
па стварэнні Магілёўскага Беларускага 
Арганізацыйнага Камітэта (МБАК). 4.04.1917 г. 
было выбрана кіраўніцтва. Былі створаны секцыі: 
палітычная – 11 чалавек; этнаграфічная – 4; 
школьная – 8; культурна-асветніцкая – 11; 
арганізацыйная – 9; фінансавая – 4 [30, арк. 10–11, 
25–26 адв.].  

7.04.1917 г. на чарговым сходзе быў 
разгледжаны праект статута МБАК, які быў 
канчаткова зацверджаны 18.04.1917 г. З Магілёўскага 
губернскага па справах аб арганізацыях прысутствія 
24.04.1917 г.  быў атрыманы адказ (пасведчанне) аб 
рэгістрацыі Магілёўскага Беларускага 
Арганізацыйнага Камітэта пад № 247 [14, арк. 57]. 

Найбольш актыўным членам арганізацыі быў 
выкладчык  рэальнага вучылiшча, рэдактар-выдавец 
штодзённай грамадска-палiтычнай i лiтаратурнай 
газеты “Могилевский вестник” Міхаіл Кахановіч (1882–
1934). Пасля заканчэння ў 1910 г. Харкаўскага 
ўніверсітэта ён вярнуўся на Радзiму – Беларусь i пэўны 
час выкладаў у навучальных установах г. Вiльнi. У 
сувязi з падзеямi на франтах Першай сусветнай вайны 
быў вымушаны летам 1915 г. пераехаць у Магiлёў. 
Менавіта па яго ініцыятыве было праведзена 
арганiзацыйнае пасяджэнне гуртка магiлёўскiх 
беларусаў, які пераўтварыўся ў Магiлёўскi Беларускi 
Камiтэт (МБК). М. Кахановiч быў не толькi адным з яго 
арганiзатараў, але і стаў пазней старшынёй. З 1919 г. 
ён – кiраўнiк школьнага аддзела Цэнтральнай 
беларускай рады Вiленшчыны i Гродзеншчыны, 
прымае актыўны ўдзел у адкрыццi Вiленскай 
беларускай гiмназii, якую з 1919 г. па 1922 г. 
узначальваў. З 1922 г. – дэпутат сейма Польшчы. У 
1925 г. пераязджае ў савецкую Беларусь, у 1933 г. быў 
арыштаваны органамі ДПУ БССР, асуджаны і 
17.05.1934 г. расстраляны. Рэабілітаваны 16.08.1956 г. 

Архіўныя дакументы раскрываюць 
эвалюцыю назваў арганізацыі беларусаў горада 
Магілёва. Ад 23.03.1917 г. – Магілёўскі Беларускі 
гурток, з 31.03.1917 г. – Магілёўскі Беларускі 

Арганізацыйны Камітэт, з чэрвеня 1917 г. па снежань 
1917 г. – Магілёўскі Беларускі Камітэт, з снежня 
1917 г. – Магілёўская Беларуская Рада (МБР). У 
тэксце артыкула выкарыстоўваецца адна 
абагульняючая назва – МБК. Кіравалі ім І. Рэўт, В. 
Какашынскі, з 20.10.1917 г. – М. Кахановіч [23, арк. 
25–26 адв., 28–29, 51; 16, с. 24]. Членамі МБК маглі 
быць карэнныя беларусы – асобы,   у якіх хаця б 
тры апошнія пакаленні продкаў з боку бацькі 
альбо маці належылі да беларускай народнасці і 
мелі ўзрост не менш за 20 гадоў. 

Аналіз пратаколаў пасяджэнняў МБК дазваляе 
зрабіць выснову, што тагачаснае грамадства 
найбольш хвалявала пытанне ўтварэння Беларусі 
(“организации Белоруссии”). 

Колькасць прыхільнікаў Магілёўскага 
Беларускага Камітэта даволі хутка дасягнула 
некалькіх соцень чалавек. Ствараліся яго 
структуры ў некаторых установах як 
самастойныя адзінкі. Рабіліся захады па 
заснаванні філій МБК у павятовых гарадах 
губерніі (Быхаве, Мсціслаўлі, Рагачове і інш.). 
Былі наладжаны кантакты з беларускімі 
арганізацыямі ў Віцебску, Гомелі, Оршы, Маскве 
[9, арк. 6; 16, с. 24]. 

Прадстаўнікі МБК увайшлі ў склад і актыўна 
дзейнічалі ў шэрагу грамадскіх устаноў горада 
Магілёва, павета і губерніі:  М. Кахановіч разам з 
прадстаўнікамі іншых арганізацый горада ўвайшоў 
у створаны пры губернскім камісары Камітэт 
грамадскай бяспекі, В. Кміта быў дэлегаваны для 
ўдзелу ў пасяджэннях Магілёўскай губернскай 
земляной камісіі, М. Судзілоўскі, У. Лукін дэлегаваны ў 
Магілёўскае Павятовае Земскае сабранне, М. 
Кахановіч, В. Кміта, Д. Аляхновіч дэлегаваны ў 
Магілёўскі выканаўчы камітэт, прадстаўнікі МБК 
прысутнічалі на пасяджэннях Магілёўскага павятовага 
школьнага камітэта [26] і інш. 

Дзейнасць МБК мае дачыненне да украінскай 
дыяспары ў горадзе і падзеяў, якія адбываліся ў гэты 
перыяд ва Украіне. 

Прадстаўнікі МБК прымалі ўдзел ў працы 
Першай Сесіі Цэнтральнай Рады Беларускіх 
Арганізацый у Менску 5–6.08.1917 г. На сесіі быў 
зацверджаны Статут Цэнтральнай Рады беларускіх 
арганізацый як “кіраўніка і прадстаўніка ўсёй 
беларускай справы”. Рада пастанавіла паслаць 
дэлегатаў у Кіеў на нараду (з’езд) “недзяржаўных 
народаў”. Сярод іншых, дэлегаваўся адзін дэлегат ад 
Магілёва [4, с. 13]. 

З’езд народаў і абласцей Расіі ў Кіеве быў 
скліканы 21–28.08.(8–15.09.) 1917 г. па ініцыятыве 
Украінскай Цэнтральнай рады. У ім бралі ўдзел 
прадстаўнікі грузінаў, літоўцаў, татараў, латышоў, 
эстонцаў, беларусаў, малдаванаў, данскіх казакаў, 
буратаў і яўрэяў, у іх ліку прадстаўнік МБК. Кіеўскі 
з’езд не толькі прыняў праграму федэратыўнай 
перабудовы расійскай дзяржавы, але і сярод іншых 
прыняў “Рэзалюцыю аб Беларусах”, у якой 
падкрэслівалася трагічнае становішча беларусаў, 
якіх падзяліла лінія фронту, і меўся заклік да 
Часовага ўраду неадкладна прыняць акт аб “Аб 
аўтаноміі Беларусі ў межах Расійскай 
Дэмакратычнай Рэспублікі” з абавязковым 
далучэннем да аўтаноміі Беларусі захопленых 
ворагам тых мясцовасцей, у межах якіх былі 

расселены прадстаўнікі беларускага этнасу [6, с. 
329]. Урад Керанскага нічога рэальнага ў гэтым 
кірунку не здзейсніў, але сама пастаноўка пытання 
сыграла станоўчую ідэалагічную і інфармацыйную 
ролю пры абмеркаванні беларускага пытання ў 
будучым [11, с. 6–7].  

13.08.1917 г. адбыліся выбары ў Магілёў-
скую гарадскую думу. МБК грунтоўна рыхта-ваўся 
да гэтай падзеі. Утварылі саюз камітэта з 
домаўласнікамі Магілёва з мэтай адстойвання 
інтарэсаў карэнных жыхароў горада. Сфарміравалі 
спіс кандыдатаў у гласныя гарадской думы на 
выбарах і сфармулявалі “Муніцыпальную праграму 
Беларускага Нацыянальнага Камітэта і прагрэсіўнага 
насельніцтва ўскраін горада Магілёва на выбарах 
13.08.1917 г.” [19, арк. 26–26 адв.]. Добра праду-
маная перадвыбарчая кампанія прынесла пэўны 
плён: за беларускі спіс прагаласавалі каля 2,1 
тыс. гараджан, што дазволіла камітэту атрымаць 
6 месцаў у думе з 64. Па выніках выбараў быў 
створаны Беларускі Камітэт гласных Гарадской Думы 
г. Магілёва. 

Напрыканцы лета – у пачатку восені 1917 г. М. 
Кахановiч з паплечнiкамi займаўся вылучэннем 
кандыдатаў на выбарах  дэлегатаў на “Устаноўчы 
сход” па г. Магiлёве. Ад МБК  пяць яго членаў 
увайшлі ў выбарчы спіс беларускіх арганізацый 
Магілёўскай губерніі на выбарах ва Устаноўчы сход 
Расіі. Гэты спіс быў складзены ў выніку перамоваў з  
арганізацыямі Оршы (Аршанскі беларускі народны 
камітэт) і Гомеля (Гомельскі саюз беларускай 
дэмакратыі) і зацверджаны на агульным сходзе 
Беларускага Нацыянальнага Саюза, які адбыўся 
12.10.1917 г. у г. Магілёве. Пад час сходу аршанец М. 
Ляўковіч, пры абмеркаванні пытання правядзення 
з’езда беларускіх арганізацый, прапанаваў: “центром 
Белоруссии сделать Могилев и по этой причине 
провести съезд” [25, арк. 50–50 адв.].  

Магілёў мог стаць першай сталіцай 
Беларусі ў ХХ стагоддзі. Аднак быў выбраны 
іншы варыянт – Усебеларускі з’езд быў 
праведзены ў снежні 1917 года ў Мінску, за якім 
паступова і замацаваўся статус сталіцы. Тым не 
менш, у 1930-я гг. савецкія ўлады паспрабавалі 
пераўтварыць Магілёў у сталіцу БССР. 19.10.1937 
г. бюро ЦК КП(б)Б пастанавіла “лічыць мэтазгодным 
перанесці сталіцу з Мінска ў Магілёў”, 19.04.1938 г. 
адпаведную пастанову СНК СССР і ЦК УКП(б) 
падпісалі В. Молатаў і І. Сталін. І толькі падзеі 
пачатку Другой сусветнай вайны перашкодзілі гэтаму 
[27, с. 135–141]. 

Вынікі выбараў ва Устаноўчы сход для 
беларускіх арганізацый былі няўдалыя, перамогу 
атрымалі агульнарасійскія партыі: эсэры, бальшавікі і 
інш. [10, с. 9] Аднак фарміраванне асобнага спісу ад 
беларусаў дазволіла выйсці на новы, агульнарасійскі 
ўзровень палітычнай дзейнасці беларускіх 
арганізацый Усходняй Беларусі. Дзякуючы 
перадвыбарчай агітацыі праграмныя палажэнні МБК 
сталі больш шырока вядомы грамадскасці, што 
дазволіла ў будучым аказваць значны ўплыў на 
палітычную сферу Магілёва і губерніі, узрасла роля 
камітэта ў працэсе фарміравання нацыянальнай 
ідэнтычнасці беларусаў Магілёўшчыны. 

Аналіз статута, заяў і дакументаў аб дзейнасці 
дазваляюць сцвярджаць, што МБК прытрымліваўся ў 

нацыянальным кірунку пакрокавай стратэгіі, 
паступова прайшоўшы ад аўтаноміі ў складзе 
Расійскай імперыі да ідэй незалежнасці БНР. Гэта 
было выклікана часам, станам грамадства, унутры і 
знешнепалітычнымі прычынамі. Падобнае 
адбывалася і ў іншых рэгіёнах былой Расійскай 
імперыі. 

Першы крок быў арыентаваны на Расію. 
Планавалася аб’яднаць беларускі народ на ўсёй 
тэрыторыі этнічнага рассялення ў складзе асобнай 
(пакуль што аўтаномнай) адміні-стратыўнай адзінкі 
са сваімі органамі ўлады (мясцовым 
самакіраваннем), кіраваць ёю павінны асобы з 
асяроддзя самога насельніцтва Беларусі, для 
чаго трэба ўтварыць мясцовы заканадаўчы орган 
і дакладна размежаваць кампетэнцыю паміж ім і 
агульнадзяржаўнымі органамі [20, арк. 32–32 адв.]. 
Меркавалася, што гэта паспрыяе нацыянальна-
культурнаму адраджэнню і асабовай ідэнтыфікацыі 
асноўнай масы насельніцтва. Вырашэнне гэтай 
задачы ставілася перад нацыянальнай элітай, якая 
знаходзілася ў стадыі стварэння. 

Цікавым выглядае стаўленне МБК да  
беларускай мовы. Ад пачатку сваёй дзейнасці 
членамі МБК прызнавалася неабходнасць 
выкладання ў народных класах на беларускай мове. 
Аднак у сваім справаводстве і зваротах да 
насельніцтва ён карыстаўся пераважна рускай 
мовай. На рускай мове МБК распра-цавалі і 
аператыўна выдалі падрабязную праграму па 
курсу беларускай гісторыі [24]. Нявызначанасць 
па моўным пытанні заставалася нязменнай на 
працягу ўсяго перыяду існавання МБК. Можна 
вылучыць два падыходы ў іх адносінах да 
беларускай мовы: 1) мова як сродак адукацыі і 
адраджэння самасвядомасці; 2) выкарыстанне 
мовы ў якасці афіцыйнай (дзяржаўнай) : 
“приветствуя возрождение белорусского народного 
языка и расцвет белорусской литературы, поэзии и 
искусства, Комитет считает введение белорусского 
языка как обязательного в государственное 
делопроизводство прежде-временным” [21, арк. 74].  

Прыход да ўлады бальшавікоў 
падштурхнуў МБК разам з іншымі беларускімі 
арганізацыямі напрыканцы кастрычніка 1917 г. 
падпісаць Грамату да Беларускага Народа з 
заклікам “сабраць усе жывыя сілы нашае 
Бацькаўшчыны дзеля абароны і ўтрымання нашых 
вольнасцяў… верыць у сілу і мудрасьць беларускаго 
народу, у руках каторага вялікая будучыня Вольнай 
Беларусі…” [7, арк. 28а–28в.].  

У выніку ўнутрыпалітычнага (неабход-
насць нацыянальна-культурнага і эканамічнага 
адраджэння) і знешнепалітычнага (захопніцкія 
памкненні з боку Германіі, Савецкай Расіі і 
Польшчы) стану беларускай справы, погляды 
членаў МБК (МБР) у 1917–1918 гг. істотна і хутка 
эвалюцыянуюць ад аўтаноміі да незалежнасці. 

Варта адзначыць, што ў польскай і беларускай 
грамадскасці Магілёўскай губерніі погляды на 
будучыню Беларусі практычна супадалі. Падчас 
Першай сусветнай вайны ў Магілёве дзейнічалі 
шэраг польскіх арганізацый. 8–11.06.1917 г. у 
Магілёве прайшоў 2-гі Польскі з’езд, на якім 
прысутнічалі 170 дэлегатаў ад грамадскіх 
арганізацый і ўстаноў, польскіх павятовых рад. У яго 

пастанове адзначалася: “Съезд, ставя высоко работу 
белорусских национальных организаций на пользу 
края, постановил присоединиться к их требованиям 
автономии для Белоруссии”. Прадстаўнікі 
Магілёўскай польскай рады, выбраныя ў гарадскую 
Думу, неаднаразова падтрымлівалі або сумесна 
дзейнічалі з Беларускім Камітэтам гласных 
Гарадской Думы г. Магілёва [18, с. 3].  

Моцна паўплывалі на прапольскія настроі МБК 
кароткачасовае ўсталяванне ў Магілёве савецкай 
улады (узурпаванай бальшавікамі) і пазіцыя 
камандзіра І Польскага корпуса генерала Ю. Доўбар-
Мусніцкага. Ён быццам прыхільна ставіўся да 
самавызначэння беларусаў і да ідэі стварэння 
незалежнай БНР. 25.01.1918 г. нават выдаў адозву 
“Братья – Белоруссы”: “… Не полякам, ценящим 
свободу дороже жизни и проливавшим за неё кровь в 
течении последних 150 лет, лишать свободы своих 
братьев, с которыми они жили на одной земле. 
Наоборот, мы готовы предоставить вам возможность 
собрать разогнанную притеснителями свободы 
Белорусскую Раду в Бобруйске, где под покрови-
тельством наших войск они свободно и 
беспрепятственно смогут обсудить свои дела. Мы в 
ваши внутренние дела вмешиваться не будем… Да 
здравствует свободная Белоруссия” [3, арк. 166–
167.]. З другога боку, пасля таго як 12.03.1918 г. 
войскі корпуса занялі Магілёў, на будынку ратушы 
была ўсталявана дошка аб аднаўленні Рэчы 
Паспалітай у межах 1772 г. Таксама абуралі 
насельніцтва Магілёўшчыны паводзіны 
камандавання і жаўнераў корпуса. У Магілёве пад 
эгідаю польскіх улад быў распачаты манапольны 
гандаль гарэлкай, усе прыбыткі ішлі на карысць 
корпусу. Аб чым быў накіраваны пратэст польскаму 
выканаўчаму камітэту ў Кіеве [4, с. 154–155]. 

Пад уплывам падзей, звязаных з абвяшчэннем 
стварэння БНР, у МБК выспела ідэя правядзення 
прадстаўнічага форуму з удзелам дэлегатаў  ад 
губернскіх і павятовых земстваў, гарадскога 
самакіравання, прадстаўнікоў устаноў, грамадскіх 
нацыянальных і прафесійных арганізацый, палітычных 
партый, на якім планавалася абмеркаваць апошнія 
палітычныя падзеі ў Беларусі. Такі сход, па ініцыятыве 
МБК, адбыўся 31.03.1918 г. у памяшканні акруговага 
суда, які тады размяшчаўся ў будынку Марыінскай 
жаночай гімназіі г. Магілёва.  Палітычныя сілы на 
сходзе прадстаўлялі дэлегаты ад Бунда, Рады 
польскай, Магілёўскага Камітэта Аб’яднанай Яўрэйскай 
Сацыялістычнай Рабочай партыі, Партыі Сацыялістаў-
Народнікаў Літвы. Украінскую грамаду прадстаўлялі 
Гузевенко і Тэледнік (неразборліва – аўт.) [17, арк. 9–25; 
2]. Усяго прысутнічала амаль 400 дэлегатаў.  

Аноўныя падзеі на сходзе разгарнуліся пры 
абмеркаванні пытання арыентацыі Беларускай 
Народнай Рэспублікі: “одни ораторы полагали, что 
Белоруссия не должна отделяться от Великороссии, 
другие подчеркивали необходимость ориентации на 
Запад и, наконец, третьи громадное большинство – 
указывали на то, что ориентация должна быть только 
местная, национально – Белорусская”. У выніку для 
галасавання было прапанавана адказаць на тры 
пытанні. Вось два першыя: “1. Признает ли собрание 
желательным и необходимым установление Белорус-
ской Народной Республики? 2. Признает ли собрание 
необходимым организацию на демократических 

началах центральной Белорусской Рады в Минске, как 
верховного органа управления краем?”. Амаль 
аднагалосна было падтрымана стварэнне Беларускай 
Народнай Рэспублікі і прызнанне ўлады Беларускай 
Цэнтральнай Рады ў Мінску як органа кіравання 
ўтворанай дзяржавы на тэрыторыі ў межах рассялення 
беларускага народа [13, арк. 68–69.]. Прычыны пад-
трымкі былі розныя – гэта тэма асобнага даследавання. 
5.06.1918 г. на пасяджэнні МБК было ўхвалена 
абвяшчэнне незалежнасці БНР [21, арк. 73–74 адв.]. 

21.05.1918 г. германскае камандаванне 
аддала загад аб раззбраенні корпуса Доўбар-
Мусніцкага, а 26.05.1918 г. Магілёў быў заняты 
германскімі войскамі. Імкненне магілёўцаў да 
прызнання незалежнасці БНР, як рэакцыі на дзеянні 
ўладаў савецкай Расіі і Германіі ў дачыненні да 
падзелу тэрыторыі Беларусі, выклікала негатыўныя 
дзеянні з боку германскіх акупацыйных уладаў. 
Пачаўся працэс ліквідацыі (“упразднения”) Магілёва 
як губернскага цэнтра. 

Недзе паміж 5 і 11.07.1918 г. адбылася сустрэча 
прадстаўнікоў МБК Я. Аляхновіча і У. Лукіна з мясцовым 
прадстаўніком германскіх акупацыйных войск. Пад час 
яе, у прыватнасці, было адзначана, што МБК: “стоит за 
самостоятельность Белоруссии, в экономическом же 
отношении Белоруссия по мнению Мог. Рады должна 
опираться на Украину” [22, арк. 78 адв.–79 адв.].  

Завяршэннем эвалюцыі поглядаў МБК можна 
лічыць яго заявы ў абарону самастойнасці і 
незалежнасці беларускай дзяржавы. 

Дадатковая расійска-нямецкая дамова была 
падпісана 27.08.1918 г. і згодна з ёй нямецкае войска 
мелася пакінуць беларускія землі на ўсход ад 
Беразіны (Дняпроўскай), уключна з Магілёўшчынай, 
якія адыходзілі да Савецкай Расіі. Ратуючыся ад 
бальшавіцкай навалы, МБК вырашыў перабрацца ў 
Мінск і спыніў сваю дзейнасць напрыканцы 
кастрычніка 1918 г. Да пачатку лістапада 1918 г. 
бальшавіцкія войскі занялі Магілёўскі павет і г. 
Магілёў. Аб гэтым адзначалася 5.11.18 г. у Ноце 
Надзвычайнай дэлегацыі Рады БНР міністру 
замежных спраў Украіны аб найхутчэйшым прызнанні 
незалежнасці БНР [4, с. 290–291]. Заняцце Магілёва 
разглядалася як акупацыя Расіяй. Бальшавіцкі ўрад 
здзейсніў планы расколу Беларусі – па ваенна-
стратэгічных меркаваннях да савецкай Расіі далучылі 
Віцебшчыну, Магілёўшчыну і Гомельшчыну. 

30.09.1918 г. Беларускі Генеральны Консул ва 
Украіне Р. Базарэвіч (Кіеў) накіраваў ліст на імя 
Старшыні Беларускай дэлегацыі на міжнародных 
перамовах А. Луцкевіча: “Маем гонар перадаць два 
пратэсты Магілёўскага Беларускага Камітэта ад 
29.09.1918 г. № 411 і № 412 на імя Урада РСФСР і 
Украінскай дзяржавы” [12, арк. 1].  

Варта прывесці змест аднаго з іх цалкам: 
“Могилевский Белорусский Комитет. гор. Могилев 
губ. В Совет Министров Украинской Державы. 
Министру иностранных дел. Могилевская 
Белорусская Рада, в заседании от 21 сентября 1918 
года, рассмотрев вопрос о создавшемся, вследствие 
условий дополнительного к Брест-Литовскому 
договора, положении, устанавливающим 
принадлежность  Белоруссии к составу Российской 
федеративной советской республики, после обмена 
мнениями, постановила: Довести до сведения 
правительства Российской федеративной советской 

республики и правительства Украинской державы, 
что Могилевская Белорусская Рада считает 
последний “дополнительный” договор между 
Россией и Германией нарушением прав 
Белорусского народа на самоопределение, на 
независимость и неделимость Белоруссии, 
провозглашенныя І-ым всебелорусским конгрессом в 
г. Минске 17–31 декабря 1917 года. Поэтому 
Могилевская Белорусская Рада протестует против 
непризнания Брестским и дополнительным к нему 
договорами между Российской федеративной 
советской республикой и Германией прав 
Белорусского народа на самостоятельное 
государственное существование, при условии 
объединения всех белорусских земель в одном 
самостоятельном государстве, о чем и доводит до 
сведения правительства Российской федеративной 
советской республики и Украинской державы. 
Председатель комитета М. Коханович. Секретарь. 
Подписи. Печать “Могилевский Белорусский 
Комитет”. Ліст з такім жа зместам быў накіраваны 
“Правительству Российской федеративной советской 
республики в лице Председателя русской делегации 
для ведения мирных переговоров с Украинской 
державой” [15, арк. 4–4 адв., 5–6; 1, с. 12].  

А. Луцкевіч 30.09.1918 г. пераслаў пратэсты 
МБК (МБР) міністру замежных спраў Украіны і 
старшыні Расійскай мірнай дэлегацыі Х. Ракоўскаму 
(Кіеў) [4, с. 264]. 

Iснуе версiя, што менавiта за прызнанне 
Незалежнасцi Беларусi, пасля ўсталявання савецкай 
улады ў 1919 г., Магiлёў пазбавiлi губернскага 
статуса, ператварыўшы яго ў павятовы цэнтр 
Гомельскай губернiі РСФСР. 

Такім чынам, дзейнасць Магілёўскага 
Беларускага Камітэта ў 1917–1918 гг. дазваляе па-
новаму ацаніць ролю ўсходнебеларускай эліты ў 
справе нацыянальна-дзяржаўнага будаўніцтва, 
нацыянальнага самавызначэння і ідэнтыфікацыі 
беларускага насельніцтва. Вынікам самавызначэння 
беларусаў Магілёва можна лічыць правядзенне 
сходу 31.03.1918 г. – адзінага выпадку маштабнай 
падтрымкі стварэння Беларускай Народнай 
Рэспублікі ў значным адміністратыўным цэнтры 
Беларусі. Дзейнасць МБК мае непасрэднае 
дачыненне да украінскай дыяспары ў горадзе і 
падзеяў, якія адбываліся ў гэты перыяд ва Украіне. 

 Аналіз статута Магілёўскага Беларускага 
Камітэта, праграмных мэтаў і арганізацыйнай працы 
ў 1917–1918 гг. схіляе да высновы, што ў аснове 
была  Беларуская нацыянальная ідэя. Аб гэтым 
сведчыць наяўнасць у дзейнасці МБК такіх яе 
элементаў (кірункаў), як гісторыя, этнічныя традыцыі 
(этнічныя сувязі, фальклор, зямля продкаў, мова, 
рэлігія, звычаі, паходжанне), імкненне да 
незалежнасці. Можна сцвярджаць, што стварэнне 
Магілёўскага Беларускага Камітэта – гэта першае ў 
ХХ ст. на тэрыторыі Усходняй Беларусі выйсце на 
палітычную і міжнародную арэну грамадскай 
арганізацыі, якая з’яўлялася носьбітам ідэалагічнага 
руху па дасягненню і замацаванню аўтаноміі, 
адзінства і індывідуальнасцей беларускай нацыі. За 
час свайго існавання палітычныя погляды МБК 
эвалюцыянавалі ад ідэі нацыянальнай аўтаноміі да 
ўхвалення стварэння незалежнай Беларускай 
Народнай Рэспублікі.  

